
Ye Ju Nujuba Osirugime Apeli
Napu Pegro Nulale Osiniliga

Kuira suwabaga 'emi raldmuli Onortgame oyérame
Asia ejperégame.
1 Ne Simoni Pegro Esukristote nulérigime ju ne
napuriga nulame nimala ne Onorugame nila
nochalilachi. Alekeri ndule ne ye apeli 'we 'la ruiga
ye ra'ichali rejcholi 'emi napu 'we 'la bijchigame
ju Onorugame nila ra'ichali a'chigdriga napuriga
ramué. 'Emika 'we 'la bijchigame ju napugiti
Esukristoka 'we 'la sébali oldligime, alué napu
ramue alawala bi'wele. Alueka pe Onorugame ju.
2 "We 'la nisa 'la képa Onorugame 'we 'la gu'irasa
napuriga aminabi 'we 'la machiboa churiga ko
Onorugame 'lige Esusi napu ramué nuleme ju.
'Lige alarigaka 'we 'la 'natili na'tamala 'emi.

Jena ruwimela Pegro ruwiligo churiga 'la sébali
olamili ko suwdbaga raldmuli napu 'la Onortigame
oyérame ju

3 Abé 'la machisuka churigd ko Esusi, 'liko abé
'la ndmapua churigd ko Onorugame a'walila, 'lige
'la umubawa 'la sébali old napurigd najki alué.
Ramué wandpale napuriga ramueé 'la narépua alué
sematiri tabiri napu nejime ju alué. 4 Onordgameka
bo'né a'walilate la sébali oldmala napu 'la sébali
olamorilige. Ani 'we 'la sébali olasika napu nula
alué, 'liko 'we 'la na'tdward Onorugame nila 'natali
'lige 'ma tabilé oyérawara alué chatiri 'natali napu

neru jena wijchimoba. > Alekeri neka ye rej-
choli ruyé 'emi napurigd abé 'la oyérame nimala
Onorugame: Alekeri 'we 'la niraga etewa ralamuli,
'lige aminacho 'la beniboa churigad ko Onorugame,
6 'lige aminami tase a'rewa napuriga neyuramala
alué chatiri matali. 'We 'la anachawa reko resi
ikié 'emi, tase guwana rujsuka, 'we 'la oyériga
mochiwa Onorugame. 7'We 'la niraga etewa uché
jaré ralamuli Kristo oyérame napuriga 'emia'boiri-
jimala neraga. Suwabaga ralamuli 'la niraga etewa.

8 'Emi aminacho 'la sébali olame nisakd ye
rejcholi 'liko 'we 'la ganiliga ejperéramala 'emi.
Napu 'emi beni churiga ko Wa'lula Esukristo, 'la
gu'irimala napurigd 'emi 'la ganiliga ejperélamala.
9'Emi tabilé sébali oldsakd ye rejcholi, liko 'émika
tabilé nérame ju Kristo 'ma bi'wiligo 'emi alawala.
'Emika tabilé ma'chilime neraga mochi. 10 'Liko
'eminapu Onorugamete wanapurigame ju napuriga
alué oyérame nimala, aminabi 'we 'la sébali olawa
napu nulame ju Onorugame. 'Lige alarigaka
tabilé siné guwana rujsumala 'emi. 11 'Lige alué
Wa'lula Esukristo napu ramué nuleme ju, 'lige
napu ramué alawala bi'weme ju, 'we 'la ganiliga
rejporimala napu'lige sebasa 'emi alé napu ajti
senibi nula alué.

12 Alekeri a'kuepi néldramala ne 'emi 'we 'la
sébali oliame ko napu Onorugame nuld, reko 'emi
'‘we 'la machiépa 'we 'la oyérilime ko Onorugame
'lige aminami rekd tabilé guwana rujsue 'emi
Onorugame oyeria. 13 Neka 'we ilimela 'we 'la re-
jcholiruyea 'emi jipe biji ajaga asaga ne, napuriga
'la machiga nokisamala 'emi tabilé siné a'rilime ko
Onorugame oyeria. 14 Alué Wa'lula Esukristo 'we

'la ma'chigime ruwi 'ma pe 'wemi mukumeo ne,
alekeri rejcholi neji ne. 15 Neka 'we ma'chigime
benirimala 'emi ye ra'ichali rejcholi napuriga 'emi
'la nélémala ye ra'ichali nujubami napu'lige 'ma
mukusa ne.

Jena ruwimela Pegro etéligo Wa'lula Esusi
napu'lige Onortgame 'yuga ra'ichachi

16 Ra'ichali napu ruyeru 'emi larigd ko Esukristo
a'walila 'lige chiena wa'lu a'waliga nawamio
Esukristo napu'lige uché ku nawa jena wijchi-
moba, alué ra'ichalika tabilé 'yégali kéturu, na-
pugiti ramueka etérigame asiriga 'la semariga ililigo
alé rabo semariga ra'dsiga, napu nilige Onorugame
a'walila, 17 'lige aminami ramueka akea jarigeturu
napu'lige Onorugame 'we 'laniragarega anechi Es-
usi: «Yeka ne Inold ju alué napu ne 'we galé. Neka
'we ra'sélaga ajti ye ne Inola 'yuga.»™ 18 Ramueka
a'boi akea jarigeturu alanechi Onorugame alué Es-
usi alé rabo napu Onorugame nirika 'we najtékame
nilige, ramueka Esusi 'yuga mochirigeturu.

19 Alekeri 'we 'la bijchigilia ramueka 'la bijchia
ko napu ruwile alué raldmuli 'ya mochigame napu
ruwime nile napu anele Onordgame. Alueka
aniéturu Onorugame julamio bilé nejkurime.
Alekeri 'we 'la gepuwa alué ra'ichali 'ya nerugame,
alué ra'ichilika 'we 'la ruwime ju churiga
ejperélitikd napusi ku nawachi Kristo. 20 'We
la machiboa 'emi alué ra'ichali napu narele
alué raldmuli tabilé pe aboi na'tdlila niligo.
21 Alué raldmuli napu ruwime nile napu anele
Onorugame tabilé ruwile pe a'’boi 'nataga napu

* 1:17 E'nesi San Mateo 3:17.

anele Onorugame, Onorugame Alawala 'sile gu'iria
napuriga 'la semariga ruwimela.

2

Jena ruwimela Pegro ruwiligo chukimeo alué
ralamuli napu tabilé 'la rejcholi benirame ju

1 Nobi alé Israeli anilichi we'kd raldmuli
mochile regd anime: «Neka ruwime ju napu

ané Onorugame ne'chi» Pe lanime nile peka
bijchia kachi. A'chigdriga nimala alé napu 'emi
mochi, we'ka mochimala alieti anime ralamuli.
Alueka ruwimela tabilé 'la bijchid ra'ichali. 'Lige
aminami ruwimela Esukristo tabilé wa'lula ko,
nobi Onorugameka pe yati neraga me'limela alieti
anime raldmuli. 2 We'ka raldmuli oyéramala alué
ralamuli ra'ichalila, 'lige a'chigdriga nokimela
napuriga nokame ju alué ralamuli 'we cha
nokame. Etega alariga nokame ko alué ralamuli,
uché jaré raldmuli 'we cha nokame raldmuli
korimela Onorugame oyérame ralamuli olaga.
3 Alué ralamulika pe 'we ménilia mochimala enomi,
'lige pe 'yégali beniriga 'ma nejpomela enomi
'emi nila enomi. Onorugameka asiriga i'besi 'la
e'naga ajti gastigarinilia alué raldmuli napugiti
Onorugameka pecha siné gojchime kame, 'ma
na'ichi Tamala.

4 Onorugameka tabilé e'kale alué santo anjeli
napu'lige cha nokisd, iligd wa'lu gastigo ‘'yale,
injiérnochi 'luka 'we choniga iligichi 'we re'lé, 'lige
alé mochi karénate buluruga, alé mochimala
napusi seba raweli napu'lige Onorugame
gastigarimichi suwabaga alué cha nokagame santo
dnjeli. 5 Aminami Onorugame tabilé e'kale alué

raldmuli napu cha nokoga ejperégame nile 'ya
napu'lige ajtigichi jena wijchimoba alué Noé
anilime rig, Onorugameka elega wa'lu u'kirile alué
ralamuli me'limea, pe alué Noé anilime riocho
'we 'la repule napugiti Noeka 'la tabilé 'yégali
ra'ichame niligame, iliga 'we 'la rejcholi ruyeme nile
napuriga 'la semariga ejperélamala. Onorugameka
tabilé me'ale uché jaré gichao ralamuli napu Noé
rijimala nilige. ¢ Onorugameka abiena gastigdrile
alué raldmuli Soroma ejperégame 'lige Gomora
ejperégame, 'ma me'ale na'ite 'lige 'ma najpiso
gayénale suwdbaga raldmuli alé okana we'ka
riogichi ejperégame, 'ma galitiri 'yuriga 'ma najpiso
gayénale. Onorugameka alarigd gastigarale alé
okana we'ka ridgichi ejperégame raldmuli napuriga
'la na'tdmala alué cha nokame raldmuli chujkimeli

ko a'kindnami alué cha nokame raldmuli. 7 Nobi
tabiléchigo me'ale ko bilé rié Loti anilime, alué

rioka 'we a'la rid niligame napu 'we seweka asale
etea e'karuriga nokachi alué ralamuli alé okana
we'ka ridgichi ejperégame. 8 Alué ri6 Loti anilimeka
nabi 'we eteme nile napuchibiriga nokachi alé
ejperégame ralamuli 'lige 'we resi nilime nile
alieti etega. 9 Onorugameka asiriga 'la machi
alarigd gu'irimio alué raldmuli la Onorugame
oyérame napu resi nilia mochi napu'lige etea
'we cha nokachiuché jaré ralamuli. 'Lige asiriga 'la
machi Onorugame churigd gastigarimio raldmuli
cha nokame napu'lige seba raweli Onorugame
gastigarimala suwabaga raldmuli cha nokame.

10 Onorugameka abé rajpé gastigarimala alué
raldmuli napu tabilé e'weme ju Onorugame, 'lige
alué napu chibi nokogad ejperégame ju napu

chibi nokinali a'’boi. Alué benirame napu 'yégali
benirame ju asiriga ridlame ju, 'lige tabilé majame
ju chibiyeti anega alué santo dnjeli. 11 Alué santo
anjelika abéchigo a'wagame juko me'tigd alué
benirame, 'lige napu'lige Onorugame 'yuga ra‘icha
jagichi, tabilé chibi aneme ju alué benirame napu
'yégali benirame ju. Alueka buigd mochime ju
napuriga Onorugame 'simala gastigaria.

12 Alué 'yégali benirameka napurigd ajagame jami
oyame, alariga ju, napu pe cha'pisad me'liame ju.
Sairugame ra'ichame ju napu a'boi tabilé ndmame
ju. 13 'We resi ikimela alué 'yégali benirame na-
pugiti cha resi olaligime uché jaré. Asiriga ganilime
ju chibi nokoga e'yénaga rawemi. Tabilé buweme
ju napusi chonasa. Asiriga chijundrigame ju napu
nokoga e'yena alué 'emi si e'yénaga.

14 Alué 'yégali benirameka napu 'emi si e'yena
pe umugi e'néniga e'yéname ju pe 'yuga oKkoniliga.
Alueka tabilé areme ju cha noka. Alué benirameka
asiriga 'yégiga ra'ichame ju alué ralamuli 'yuga
napu tabilé 'cho 'la bijchigime ju churiga ko
Kristo. Alueka asiriga ejpénigime ju churiga bu-
jemio uché jare ralamuli nila. Nobi Onorugameka
gastigdrimalagd alué 'yégali benirame. 15 Alué
'yégali benirameka napurigd e'wagagame neraga
e'yena napugiti 'ma a'réligame Onorugame e'wea.
Alueka pe Balaami na'talila 'lina oyérale napu Be-
ori inold nilige, alué 'we 'ya bejtégame. Alué
Baladmika we'kd enomi meme nilige pe 'yégali
ra'ichali beniriga. 16 Onorugameka a'wali 'yale bilé
bulito napurigd ra'ichamala napurigd ra'ichame
ju raldmuli. 'Lige ra'ichale alué bulito Balaami

ne'ochaga. 'Liko Baladmika abisibi a'rele 'yégali
ra'ichali beniria.

17 Alué 'yégali benirameka pe napurigd bilé ba-
jisoliwakigame, pe alarigd ju, 'lige pe napurigd bilé
bemoli ekarale 'mame. Onorugameka gastigarimala
alué 'yégali benirame 'légana injiérnochi juliga napu
'we choniga iligame ju. 18 Alué 'yégali benirameka
'we semariga ra'ichame ju ralamuli 'yuga napu pe
kuli 'la oyérame ju Onorugame. Alueka ruwime
ju we'kd umugi 'yuga o'’kome ko 'lige 'we nigame
korime ju. Alarigd ruyame ju napurigad alué
raldmuli napu pe kuli 'la oyérame ju Onorugame
a'chigoriga nokimela. 19 Alué 'yégali benirameka
ruwime ju tabilé e'wélame ko Moisesi nila nu-
lali nobi alueka e'weme ju alué chatiri 'natili.
Napu'lige bilé raldmuli 'we 'la oyérame nisa alué
chatiri 'matili, 'ma tabilé umébame ju a'rea alué
'natili ‘nata rekd a'rénilie. 20 Wa'lula Esukristo
ju ramué alawala bi'weme 'lige ramué nuleme
ju. Napu'lige bilé ralamuli 'ma a'resa alué chatiri
'natali oyeria napugiti 'ma namame kame churiga
ko Wa'lula Esukristo, 'lige kuchigo oyélasaka aluée
chatiri 'matili 'liko abéchigo cha'sime gayéname
ju. 21 Abé 'la nilige alué ralamuli tabilé machisa
churiga ko Wa'lula Esukristo, nobi jipeko 'machigo
'la machigo, 'lige a'résakd Onorugame nulalila oye-
ria, abéchigo cha nokame nimala me'tigd abé i'bé.
22 Alarigd nokame ju alué raldmuli napurigd ani
ye ra'ichali: «0'kochi bo'né yo'sa, ku go'yame ju,
'lige bilé gowi 'we 'la u'barigame anaga wejsogachi
bajkime ju.»

3

Jena ruwimela Pegro ruwiligo Esukristo
uchéchigo siné nawamio jena wijchimoba

1Suwadbaga 'eminapu ne 'we galegd eté, ye ju nu-
jubé osirugime apeli napu ne 'emi ndola napuriga
‘emi tabilé arémala alué a’lala 'natili 'nata. 2 Neka
najki napurlga 'emi 'we 'la nélamala napu ruwilige
alué raldmuli 'we 'ya napu ruwime nilige napu
anele Onorugame. 'Lige aminami tabilé we'kuawa
alué nulali napu nejile Wa'lula Esukristo napu
ramué alawala bi'weme ju. 'Lige ramué makué
okd ri6 napu Esusi 'yuga e'yéniru ruyeru napu
Esusi benirale ramué.

3'We a'ld 'nataga ejperélawa 'emi napugiti 'ma
amuli suwibachi gawi jsimela we'ka ralamuli 'we
cha nokame napu nokinali a'boi 'lige asiriga
gawélimala 'emi olaga. 4 'Lige regd animela: «Esusi
uchéchigo siné nawdmaoriéturu. ¢Koche ajti? Na-
pusi Onorugame newale ye gawi, suwdabaga peba
alarigd ju.» S Tabilé bijchiad ju. Alué raldmulika
tabilé ndmame ju. Onorugmeka 'we 'ya newale
gawl 'lige rewagatiri pe bo'né nataga, 'lige wana
elale ba'wi 'lige we'étiri. 6 'Lige aminami tabilé
we'kuawa Onorugame ba'wite o'polirigo gawi 'we
'va. 7'Lige aminami alué rewaga 'lige ye gawi
napu jipe neru Onorugameka 'we 'la mata ajti
chiéniko julamio na'i napuriga rajimela ye gawi
'lige rewagatiri napu'lige gastigariwili ju suwabaga
alué ralamuli cha nokame.

8 Aminami 'emi raldmuli napu ne 'we galega
eté, tabilé we'kuawa Onorugame nirika, bilé rawé
napuriga bilé mili bami nerame ju 'lige bilé mili
bami napurigd bilé rawé nerame ju. 2 Wa'lulaka

tabilé najkiga 'sminapuriga 'emigastigariwa tabilé
oyérame korika, alué Onorugameka najki napuriga
suwdbaga 'emi a'rémala cha nokd. Alekeri tabilé
anaga gastigarime ju.

10 Nobi napu'lige Wa'lula Esukristo ku nawa,
nawamala pe yati neraga napurigd nawame ju
bilé chigdrigame. Alige rawé suwibdmala rewaga
'lige sopilitiri, a'wagame rolémala napuriga anime
juna'i. Suwabaga napu ju ye gawi 'lige suwabaga
napu neru jena 'ma tané ikimela rajaga.

11 Suwdbaga suwibamili ju alarigd. 'Liko 'emi
pe Onorudgamecho e'wimili jukuru 'lige 'la sébali
olamili jukuru 'emi napu Onorugame najki. 12 'La
'nataga mochiwa Onorugame nawamio bilé rawé
gustisia olamia suwdbaga raldmuli. Alige rawe
Onorugame e'kosimala rewagad, so'pili, rayénali 'lige
mechatiri. 13 Nobi ramueka 'we 'la buigd mochiwa
Onorugame newamio uché bilé rewaga nuebo 'lige
gawitiri napurigd anilige bo'né, alarigd newamala
a'liko suwabaga ralamuli 'la sébali olamala napu
Onorugame najki.

14 Alekeri 'emi napu ne 'we galega eté, 'we
'la buigd mochiwa 'lige suwdabaga 'la sébali olawa
pe Onorugamecho 'yuga 'mataga. 15 Aka rega
anime osalige'é Paulo napu ramué 'we galega
eteru: «OnorUgameka tabilé anaga gastigarime ju
bilé raldmuli cha'sisa. Alueka buweme jukuru na-
puriga alué ralamuli ku 'la na'tdmala.» Onorugame
'sile ye 'matali 'ya alué Paulo 'lige néchigé alariga
'mdtame juchigd. 16 A'pili apélichi napu P&ulo os-
ale a'chigoriga anime ju. I'sinimi jaré ra'ichali 'we
nochali kame ju namilia. Alekeri jaré ralamuli napu

tabilé ndmame ju Onorugame nila ra'ichali, alueka
pe se'windriga ruyeme ju alué ra'ichali suwabaga
Onorugame nila ra'ichali, lige alekeri gastigariwili
ju alué ralamuli.

17 'Emi napu ne 'we galegd eté, 'emi 'we 'la
machiguru ye ra'ichali. 'Liko 'we 'la rejchiruga
mochiwa napurigd alué napu pe 'yégali benirame
ju, tabilé umbdamala 'emi 'yegaria. 'Emika 'ma 'we
a'la mata mochikuru napuriga ne, 'lige tabilé najki
ne napurigd rujsumala 'emi. 18 Neka najki na-
puriga aminabi benimela 'emi churiga ko Wa'lula
Esukristo. Aminacho 'we 'la beniboa churiga ka
Wa'lula Esukristo napuramué alawala bi'weme ju
'lige aminami ramué nuleme ju. 'Lige senibi 'we
'la ra'ichawa alué olaga.

Pe eki képa ye ra'ichali. Wa'lu cheliéraba.

